
Annotatsiya: Mamlakatni modernizatsiya qilish sharoitida iqtisodiyotning tarkibiy tuzilmasini takomillashtirish doimo 
ustuvor vazifalardan biri bo‘lib, iqtisodiy taraqqiyotda erishilayotgan yutuqlarning muhim omili hisoblanadi. Investitsiyalarni 
faol jalb qilish va yangi ishlab chiqarish quvvatlarini ishga tushirish orqali iqtisodiyotda jadal rivojlanishga erishish mumkin. 
Iqtisodiy sohadagi ijobiy natijalar ijtimoiy sohada to‘planib qolgan muammolarni tizimli hal qilish imkonini yaratadi. Xo‘jalik 
yurituvchi subyektlarning moddiy-texnik bazasini mustahkamlash va ularning ishlab chiqarish imkoniyatlarini kengaytirish, 
avvalo, kapital qo‘yilmalar hisobining samarali yuritilishiga bog‘liqdir. Ushbu maqolada kapital qo‘yilmalar hisobini tashkil 
etishning ayrim masalalari tahlil etilib, amaliy takliflar ilgari surilgan.

Kalit soʻzlar: kapital qo‘yilmalar, asosiy vositalar, tugallanmagan kapital, inventarizatsiya, xarajatlar, tannarx, biologik 
aktivlar, ko‘p yillik ekinlar uchun sarflangan kapital qo‘yilmalar.

Abstract: In the context of national modernization, improving the structural composition of the economy remains a top 
priority and serves as a key driver of economic development. Rapid economic growth can only be achieved through active 
investment attraction and the launch of new production capacities. Positive outcomes in the economy enable a systemic 
approach to solving accumulated social issues. Strengthening the material and technical base of economic entities and 
expanding their production capabilities directly depend on the effective organization of capital investment accounting. This 
article examines specific issues related to capital investment accounting and offers relevant practical recommendations.

Key words: capital investments, fixed assets, work in progress, inventory, expenditures, cost price, biological assets, 
capital investments in perennial plantations.

Аннотация: В условиях модернизации страны совершенствование структурной структуры экономики остаётся 
приоритетной задачей и представляет собой важный фактор достижения экономического роста. Только активное 
привлечение инвестиций и ввод в эксплуатацию новых производственных мощностей позволит добиться 
устойчивого развития экономики. Положительные результаты в экономике создают основу для системного 
решения накопившихся социальных проблем. Улучшение материально-технической базы хозяйствующих 
субъектов и расширение их производственных возможностей напрямую зависят от эффективной организации 
учета капитальных вложений. В статье рассматриваются отдельные аспекты ведения учета капитальных 
вложений, предложены практические рекомендации.

Ключевые слова: капитальные вложения, основные средства, незавершённый капитал, инвентаризация, затраты, 
себестоимость, биологические активы, капитальные вложения в многолетние насаждения.

K I R I S H
Kapital qoʻyilmalar, xususan iqtisodiyotimizda muhim ahamiyatga ega boʻlgan kapital qurilish sohasida 

bozor islohotlarini yanada chuqurlashtirishning sifat jihatidan yangi bosqichi asos solmoqda. Iqtisodiyotni 
modernizatsiyalash va bozor iqtisodiyotining rivojlanib borayotgan hozirgi sharoitida amalga oshirilayotgan 
ko‘pgina tadbirlar, avvalo, tarmoq va hududlar iqtisodiyotini rivojlantirishga qaratilgan boʻlib, bu jarayonda davlat 
tomonidan ishlab chiqilayotgan qonun-qoidalarning oʻrni beqiyosdir.

Yurtboshimiz taʼkidlaganlaridek: “Investitsiyalar – bu mamlakatimiz transformatsiyasining lokomotivi va 
iqtisodiy taraqqiyotimizning mustahkam drayveridir.” [2]

Hozirgi sharoitlarda iqtisodiy oʻsishni taʼminlashda kapital qoʻyilmalar jarayoni alohida ahamiyat kasb 
etmoqda. Maʼlumki, kapital qoʻyilmalar korxonaning ishlab chiqarish quvvatlarini yaratish, oshirish va 
mustahkamlashga yo‘naltiriladi. Bu esa buxgalteriya hisobida asosiy vositalarning ko‘payishi orqali ifodalanadi.

Oʻtkazilayotgan islohotlar natijasida mazkur muammoning yechimi sifatida “yirik davlat korxonalarida 
moliyaviy hisobot tuzish va audit oʻtkazishda xalqaro standartlarni joriy qilish” [1] kabi muhim vazifalar 
belgilangan. Korxonalar faoliyatida kapital qoʻyilmalarni toʻgʻri hisobga olish, dastlabki hujjatlashtirish, ularning 
iqtisodiy samaradorligini baholash, mablagʻlarning tegishli obyektlar oʻrtasida aniq taqsimlanganligi va maqsadli 
sarflanganligini tekshirishda koʻplab muammolar mavjudligi kuzatilmoqda.

Kapital qoʻyilmalarni hisobga olishning amaldagi tartibi quyidagi imkoniyatlarni yaratishi lozim: sarflangan 
kapital xarajatlarni toʻliq va ishonchli aks ettirish, loyihalarni moliyalashtirishga jalb qilingan mablagʻlarni 
aniq maqsadga yoʻnaltirish, qurilish ishlarida mablagʻ taqchilligini bartaraf etish hamda qurilishi yakunlangan 
obyektlarni foydalanishga oʻz vaqtida topshirishni taʼminlash.

Shuni taʼkidlash kerakki, mavjud muammolar kapital qoʻyilmalarni hisobga olish va ularning auditini tashkil 
etish tizimining kamchiliklarini ochib bermoqda. Amaldagi tizim hali ham kapital xarajatlarni to‘liq va ishonchli 
aks ettirish, jalb qilingan mablag‘larni aniq maqsadlarda sarflash, qurilish jarayonidagi resurs yetishmovchiligini 
bartaraf etish hamda qurilishi tugallangan obyektlarni o‘z vaqtida foydalanishga topshirish imkonini to‘liq 
taʼminlamaydi.

Shuningdek, bu masalalar buxgalteriya hisobining xalqaro standartlari va boshqa meʼyoriy hujjatlar 
talablari darajasida ilmiy asosda to‘liq yoritilmagan. Bu holat mavjud muammolarning zamonaviy yechimlarini 
ilmiy asosda ko‘rib chiqish zaruratini yuzaga keltiradi va mavzuning dolzarbligini belgilaydi.

Shu sababli, iqtisodiyot tarmoqlarida bosqichma-bosqich amalga oshirilayotgan islohotlar jahon tajribasi 
asosida, milliy xususiyatlarni inobatga olgan holda olib borilmoqda. Bu jarayonda turli mulkchilik shaklida 
faoliyat yuritayotgan subyektlar – jamoa, ijara, shirkat va aksiyadorlik jamiyatlarida buxgalteriya hisobi, ayniqsa 
ishlab chiqarish xarajatlari hisobini tashkil etish va tahlil qilish borasida muhim vazifalar yuzaga chiqmoqda.

M A V Z U G A  O I D  A D A B I Y O T L A R  T A H L I L I
Taʼkidlash joizki, so‘nggi yillarda Rossiyalik iqtisodchi olim A.D. Sheremet [3] tomonidan kapital qoʻyilmalar 

hisobi va auditini mustaqil fan sifatida shakllantirish, uning predmeti va obyektlarini aniqlashtirish hamda yangi 
metodologik yondashuvlarni ishlab chiqish muhim ilmiy vazifa sifatida eʼtirof etilmoqda. Uning xulosalariga 
tayanib, V.I. Podolskiy [4] tomonidan ushbu sohada nazariy qoidalar yanada rivojlantirilgan.

Mamlakatimizda esa bu boradagi masalalar ayrim darslik, monografiya va ilmiy maqolalarda qisman 
yoritilgan. Xususan, M.M. Tulaxodjayeva o‘z taʼrifida quyidagicha ifoda etadi: “Korxona o‘zini modernizatsiya 
qilishga yo‘naltirgan mablagʻlar kapitalizatsiya xarajatlari yoki kapital qoʻyilmalar deb ataladi.” [5]

Professor H.N. Musayev esa taʼkidlaydi: “Iqtisodiyotda kapital qoʻyilmalar deganda asosiy vositalarni 
yangilash bilan bogʻliq boʻlgan xarajatlar tushuniladi. Hozirgi davrda mamlakatimizda kapital qoʻyilmalar asosiy 
vositalarga qilinadigan investitsiyalar shaklida amalga oshiriladi.” [6]

Xuddi shunday fikrni R.D. Dusmuratov ham bildiradi [7].
Shuni alohida taʼkidlash kerakki, yuqoridagi tadqiqotlar mavzuga oid umumiy yondashuvlarni beradi, biroq 

kapital qoʻyilmalar hisobining mohiyati va uning metodologik asoslari chuqur ilmiy tahlil etilmagan. Bu holat 
ushbu yoʻnalishda kompleks ilmiy izlanishlar olib borish zarurligini yana bir bor tasdiqlaydi.

T A D Q I Q O T  M E T O D O L O G I YA S I
Ushbu maqolada xorijiy va mahalliy olimlarning ilmiy ishlari, monografiyalari, oʻquv qoʻllanmalari va 

maqolalari tahlil qilindi. Shuningdek, statistik tahlillar, jadvallarni analitik solishtirish, guruhlash, miqdoriy va sifat 
koʻrsatkichlarini hisoblash hamda ularni oʻzaro taqqoslash kabi ilmiy-uslubiy yondashuvlardan keng foydalanildi.

T A H L I L  V A  N A T I J A L A R
Respublikamizda buxgalteriya hisobining yangi talablar asosida tashkil etilishi natijasida, korxonalar 

iqtisodiyotida investitsiyalarning muhim tarkibiy qismini tashkil etuvchi kapital qoʻyilmalarning ahamiyatini 
hamda ularning oʻziga xos xususiyatlarini chuqur tahlil qilish zaruriyati yuzaga kelmoqda.

Investitsiyalar jarayonida kapital qoʻyilmalarning oʻrni nazariy jihatdan chuqur tahlil etilishi lozim, chunki 
bu masala tadqiqot obyekti boʻlgan subyektning oʻziga xos xususiyatlari bilan bevosita bogʻliqdir. Investitsiya 

sohasi mamlakatning iqtisodiy mustaqilligi va barqarorligini taʼminlaydi, shuningdek, xalq xoʻjaligining barcha 
tarmoqlarida jadal oʻsishning poydevorini yaratadi.

Soʻnggi yillarda mamlakatimizda qisqa vaqt ichida kapital qoʻyilmalarni rivojlantirish uchun obʼyektiv 
ijtimoiy-iqtisodiy shart-sharoitlar shakllantirildi.

Bu borada Prezidentimiz Sh.M. Mirziyoyev taʼkidlaganlaridek:
“Mamlakatimizda olib borilayotgan jadal va keng qamrovli islohotlar yurtimizda yangi davrni – yangi 

Oʻzbekiston davrini boshlab berdi.”
Oʻzbekiston Respublikasida investitsiya faoliyati “Investitsiya faoliyati toʻgʻrisida”gi Qonun bilan tartibga 

solinadi. Ushbu qonunning 3-moddasiga muvofiq, investitsiyalar – investor tomonidan foyda olish maqsadida 
ijtimoiy soha, tadbirkorlik, ilmiy va boshqa faoliyat turlariga tavakkalchilik asosida kiritiladigan moddiy va 
nomoddiy boyliklar, ularga boʻlgan huquqlar, shu jumladan intellektual mulk obyektlariga boʻlgan huquqlar, 
shuningdek reinvestitsiyalardir [8].

Investitsiyalarning mazmuni va mohiyati toʻgʻrisidagi zamonaviy yondashuvlarni sharhlash, taqqoslash va 
tanqidiy baholash orqali ularning mikro va makroiqtisodiy darajadagi farqlari aniqlanadi.

Olimlar oʻrtasida investitsiyalarning iqtisodiy mohiyati boʻyicha turlicha qarashlar mavjud. Masalan,  
D. Gʻozibekovning fikricha:

“Odatda, makroiqtisodiy darajada investitsiyalar – bu ishlab chiqarish vositalarini takror ishlab chiqarish, 
yangi uy-joylar qurish, tovar-moddiy zaxiralarni koʻpaytirishga qaratilgan xarajatlarning bir qismi hisoblanadi.” 
[9]

U.Sharp va J. Beylilarning taʼrifida esa:
“Investitsiya – bu kelgusida qiymat olish maqsadida hozirgi vaqtda muayyan qiymatdan voz kechishdir.” 

[10]
Mikroiqtisodiy darajada investitsiyalar deganda, yangi kapital – jumladan ishlab chiqarish vositalari va 

intellektual salohiyat – orqali takror ishlab chiqarishni tashkil etish jarayoni tushuniladi.
Amaliyotda va ilmiy adabiyotlarda “investitsiyalar”, “kapital qoʻyilmalar” hamda “aylanmadan tashqari 

kapital qoʻyilmalar” kabi iqtisodiy atamalarning keng tarqalganligi ularning mohiyatini yanada aniqlashtirish 
zaruratini yuzaga keltirmoqda. Bu atamalar bir qarashda o‘xshash boʻlsa-da, ularning mazmuni va qoʻllanilish 
doirasi farqlanadi. Umuman olganda, ushbu atamalar mulkni barpo etish, xarid qilish, yangilash, kengaytirish 
va qayta taʼmirlashga qaratilgan xarajatlarni anglatadi.

Masalan, K. Eklundning fikricha:
“Investitsiya – bu kelajakda koʻproq isteʼmol qilish imkoniyatiga ega boʻlish uchun ertangi kunga qoldirilgan 

narsa. Uning bir qismi hozirda ishlatilmasdan zaxiraga qoldiriladigan isteʼmol buyumlari, boshqa qismi esa 
ishlab chiqarishni kengaytirishga yoʻnaltirilgan resurslardir.” [11]

Bu taʼrif, mohiyatiga koʻra, kapital qoʻyilmalar tushunchasiga yaqin keladi.
Kapital qoʻyilmalarga ehtiyoj har doim katta, ammo ularni moliyalashtirish manbalari-kredit, davlat budjeti 

mablagʻlari, korxona foydasi, amortizatsiya va boshqalar-cheklangan, shuning uchun sarflangan har bir soʻm 
uchun maksimal natijani olish uchun ulardan samarali foydalanish kerak.

Kapital qoʻyilmalar hisobini bozor tamoyillari asosida takomillashtirish faqatgina hisob maʼlumotlari 
doirasining mazmunini, maqsadga muvofiqligini, muddatini, buxgalteriya hisobini yuritish kapital qoʻyilmalarni 
boshqaruv hisobining obektlarini aks ettirish usullarini kengaytirish asosida bо‘lmаsligi kerаk, chunki ushbu hоlаt 
hisоb ishlаrining hаjmi оrtishigа оlib kelishi mumkin. Kаpitаl qо‘yilmаlаr buxgаlteriyа hisоbi ishlаb chiqаrishning 
bоshqаruv tizimidа fаqаtginа bоshqаruv оbektlаri hаqidа mа’lumоt berish mаnbаi bо‘lib qоlmаsdаn, bаlki uning 
hоlаti ustidаn tezkоr rаvishdа nаzоrаt qilish vositasi ham hisoblanadi. Xullas, korxona boʻlinmalari faoliyatida 
kapital qoʻyilmalar haqidagi zaruriy, tezkor va aniq maʼlumotlarni buxgalteriya hisobi berishi lozim.Kapital 
qoʻyilmalar hisobini tashkil etishning mavjud varianti tarmoq korxonalarida kapital qoʻyilmalarning analitik 
hisobini toʻliq qamrab ololmaydi. 

Bugungi kunda tadqiqot obyekti hisoblangan korxonalarda kapital qoʻyilmalar boʻyicha axborotlar amaldagi 
tegishli moliyaviy hisobot shakllarida qisqacha ifodalanmoqda. Ammo, bozor iqtisodiyoti sharoitida turli yangi 
iqtisodiy infratuzilmalarning vujudga kelishi ushbu infratuzilmalarga nisbatan investorlarning qiziqishini 
orttirmoqda. Mazkur holatlar investor uchun har bir qishloq xoʻjalik korxonasida kapital qoʻyilmalar obyektlarini 
ajratib koʻrsatish zaruriyatini yuzaga keltiradi. Biroq amaliyotda kapital qoʻyilmalar harakatini aniq ifodalovchi 
bunday hisobot shakli mavjud emas. Shu sababli, ilmiy izlanishlar natijalariga asoslangan holda ishda 
korxonalarning alohida xususiyatlarini aks ettiradigan “Kapital qoʻyilmalar harakati toʻgʻrisida”gi hisobot shaklini 
tavsiya etamiz.  (1-jadval).

Jadvalda kapital qoʻyilmalar obyekti alohida qatorlarda ajratib koʻrsatilgan va yil boshiga kapital 
qoʻyilmalarning qoldiq qiymati, yil davomida bajarilgan ishlar summasi, tugallanib kapital qoʻyilmalar hisobidan 
chiqarilgan qiymatliklar hamda yil oxiriga kapital qoʻyilmalarning qoldiq qiymati alohida ustunlarda ifodalangan.

1-jadval. Kapital qо‘yilmalar harakati tо‘g‘risidagi hisobotning taklif etilayotgan shakli,1       ming sо‘mda.

T/r Kapital qо‘yilmalarning 
turlari

Satr 
kodi

Yil boshiga 
kapital 

qо‘yilmalarning 
qoldiq qiymati

Yil 
davomida 
bajarilgan 

ishlar 
summasi

Tugallanib 
kapital 

qо‘yilmalar 
hisobidan 

chiqarilgan 
qiymatlik lar

Kapital 
qо‘yilmalarning 
qoldiq qiymati

1 2 3 4 5 6 7=4+5-6
1. Tugallanmagan qurilish 010 400 000 150 000 100 000 450 000
2. Asosiy vositalarni sotib olish 020 350 000 350 000

3. Nomoddiy aktivlarni sotib 
olish 030 50 000 50 000

4.

Biologik aktivlar 
a) (Xayvonlar podasi)ni 
shakllantirish 040 600 000 200 000 150 000 650 000

б) Kо‘p yillik daraxtlarni 
ekish va parvarishlashga 
sarflangan kapital 
qо‘yilmalar

070 40 000 50 000 40 000 50 000

5. Yerni obodonlashtirishga 
kapital qо‘yilmalar 050 80 000 20 000 30 000 70 000

6.

Uzoq muddatli ijara 
shartnomasi bо‘yicha 
olingan asosiy vositalarga 
kapital qо‘yilmalar

060 180 000 10000 50 000 140 000

7. Boshqa kapital qо‘yilmalar 080 100 000 50 000 20 000 130 000
Jami 100 1 400 000 880 000 390 000 1890 000

Keltirilgan hisobot shaklining iqtisodiy zaruratini hisobga olib, uni Oʻzbekiston Respublikasi Moliya Vazirligining 
2002-yil 27-dekabrdagi 140-sonli buyrugʻiga asosan tasdiqlangan moliyaviy hisobot shakllariga qoʻshimcha 
ravishda kiritish va 6-sonli “Kapital qoʻyilmalar harakati toʻgʻrisidagi hisobot” deb nomlash maqsadga muvofiqdir. 
Ushbu hisobot shakli tashqi va ichki foydalanuvchilar, xususan salohiyatli investorlar uchun kapital qoʻyilmalar 
toʻgʻrisida oʻz vaqtida va ishonchli maʼlumotlar olish imkonini yaratadi.

Bu holat xalq xoʻjaligi korxonalarida kapital qoʻyilmalarga sarflangan xarajatlarni bajarilgan ishlar boʻyicha 
aniq taqsimlash, xarajatlar hisobining analitik xususiyatini oshiradi va ularni toʻgʻri hisobga olish imkonini beradi. 
Shuningdek, kapital qoʻyilmalar tarkibini aniqlashtirish, xarajatlar obyektlarini toʻgʻri belgilash va bu xarajatlar 
nazoratini tegishli javobgarlik markazlari zimmasiga yuklashga asos boʻladi. 

Oʻzbekiston Respublikasi buxgalteriya hisobining 21-sonli milliy standartiga koʻra, uzoq muddatli ijaraga 
sarflangan investitsiyalar ijara shartnomasiga asosan 0310-“Uzoq muddatli ijara shartnomasi boʻyicha olingan 
asosiy vositalar” schyotida hisobga olinadi. Buxgalteriya hisobining 6-sonli “Ijara hisobi” nomli milliy standartiga 
muvofiq,  «ijara quyidagilarga boʻlinadi: lizing  (moliyaviy ijara), uzoq muddatli ijara, qisqa muddatli ijara.

Mazkur obyektlarni obodonlashtirishga sarflangan kapital xarajatlar alohida 0860-“Uzoq muddatli ijara 
shartnomasi boʻyicha olingan asosiy vositalarni obodonlashtirishga kapital qoʻyilmalar” schyotida aks ettiriladi. 
Ushbu schyot debetida obodonlashtirishga sarflangan kapital qoʻyilmalar tasdiqlovchi hujjatlar (dalolatnomalar, 
naryadlar) asosida aks ettirilib, sarflangan xarajatlar turiga qarab, 1000-“Materiallar hisobi schyotlar”, 
6710-“Xodimlar bilan mehnat haqi boʻyicha hisoblashishlar”, 6990-“Boshqa majburiyatlar” schyoti kreditlanadi.  

0860-“Uzoq muddatli ijara shartnomasi boʻyicha olingan asosiy vositalarni obodonlashtirishga kapital 
qoʻyilmalar” schyotida yigʻilgan summani hisobga olishda 0100-“Asosiy vositalar hisobi schyotlari” schyoti 
tarkibidaga 0112 -“Uzoq muddatli ijara sharnomasi boʻyicha olingan asosiy vositalarni obodonlashtirish” schyoti 
nomini -“Uzoq muddatli ijara sharnomasi boʻyicha olinib oʻzlashtirilgan  asosiy vositalar” deb atalsa maqsadga 
muvofiq bqlar edi. Chunki obodonlashtirish soʻzi tugallanmagan jarayonni bildiradi. Shu bilan birga obodonlashtirilib 
boʻlingan yerning qiymati 0111-“Yerni obodonlashtirish” schyotida  hisobga olinsa ushbu masalaga  mantiqan 
toʻgʻri yondoshilgan boʻlar edi. Bizningcha 0100-“Asosiy vositalar” schyotlari tizimida 0113-“Uzoq muddatli ijara 
shartnomasi boʻyicha olingan va obodonlashtirib oʻzlashtirilgan asosiy vositalar” schyotini ochish ijaraga olingan 

1	  Kapital qо‘yilmalar harakati tо‘g‘risidagi hisobotning muallif tomonidan taklif etilayotgan shakli.

va obodonlashtirish suyekt tomonidan amalga oshirilganda  asosiy vositaning  boshlangʻich qiymati va uni 
obodonlashtirish xarajatlarini aniq hisob-kitobini yuritish imkonini beradi, va ijaraga olinib, obodonlashtirilmasdan 
ijara toʻlovlarini toʻlab boʻlgandan soʻng birdan  subyekt oʻzining asosiy vositalari tarkibiga qabul qilgan asosiy 
vositalarni farqlari va ularni tahliliy xususiyatlari yanada ortishiga olib keladi.  Shuningdek, mazkur obyektlar 
eskirishini hisobga olish uchun 0200-“Asosiy vositalarning eskirishi hisobi schyotlari” schyoti tarkibida ham 0213-
“Uzoq muddatli ijara shartnomasi boʻyicha olingan va obodonlashtirib oʻzlashtirilgan asosiy vositalarning eskirishi” 
schyotini ochish lozim.

Bizningcha  kapital qoʻyilmalar hisobini xalqaro standartlar talabi asosida shakllantirish uchun  kapital 
qoʻyilmalarni aks ettiriuvchi schyotlarn  quyidagicha  turlarga boʻlib schyotlar rejasini ishlab chiqish kerak. (1,2 
3 va 4-rasmlar.)

1-rаsm. 0810-Tugаllаnmаgаn qurilish schyоtini tаrkibi2

2-rаsm. 0820- Аsоsiy vоsitаlаrni xаrid qilish schyоtining tаrkibi.3

2	   Xalqaro standartlarga muvofiqlashtirish maqsadida muallif tomonidan taklif etilmoqda
3	 Xalqaro standartlarga muvofiqlashtirish maqsadida muallif tomonidan taklif etilmoqda.

3-rаsm. 0841-Biologik aktiv (xayvonlarni) parvarishlash xarajatlari schyоtini tаrkibi 4

4-rаsm. 0842-Biologik aktiv (Kо‘p yillik daraxtlarni ekish va parvarishlashga sarflangan kapital qо‘yilmalar  
schyоtini tаrkibi5

Mamlakatimizda kapital qoʻyilmalar hisobini tashkil etishning hozirgi holatini tahlil qilishda moliyaviy 
hisobning 16-sonli “Asosiy vositalar hisobi”, 40-sonli “Mulkka qoʻyilgan investisiya” va 11-sonli BHXS -“ Qurilish 
shartnomalari” nomli xalqaro standartlari hamda Oʻzbekiston  Respublikasi buxgalteriya hisobining 5-sonli 
“Asosiy vositalar”, 6-sonli “Lizing hisobi”, 7-sonli “Nomoddiy aktivlar hisobi” va 17-sonli “Kapital qurilishga oid 
pudrat shartnomalari” kabi milliy standartlari talablarini oʻrganib chiqish zarur. Xususan, 16-sonli “Asosiy vositalar 
hisobi” nomli moliyaviy hisobotning xalqaro standartiga muvofiq, “yer asosiy vosita hisoblanib, uning qiymatini 
sotib olish bahosi, yer maydonidagi qurilishlarni buzib tashlash boʻyicha sof xarajatlar, huquqshunoslarga 
toʻlanadigan haq hamda koʻchmas mulk boʻyicha tijorat agenti xarajatlari kabilar tashkil etadi”.

4	  Xalqaro standartlarga muvofiqlashtirish maqsadida muallif tomonidan taklif etilmoqda
5	  Xalqaro standartlarga muvofiqlashtirish maqsadida muallif tomonidan taklif etilmoqda

X U L O S A  V A  T A K L I F L A R
Mamlakatimizda iqtisodiy islohotlarni chuqurlashtirish sharoitida korxonalarda kapital qo‘yilmalar hisobini 

takomillashtirish dolzarb masalalardan biri hisoblanadi. Shu munosabat bilan respublikamizda kapital 
qo‘yilmalarni hisobga olish amaliyotini xorijiy davlatlar tajribasi bilan taqqoslash maqsadga muvofiqdir.

Kapital qo‘yilmalar hisobini yuritishda hujjatlarni to‘g‘ri rasmiylashtirish va ularning hisobini aniq olib borish 
buxgalteriya ishlarining asosiy mezoni hisoblanadi. Shu bilan birga, buxgalteriya hisobining asosiy vazifalaridan 
biri bo‘lgan nazoratni kuchaytirish zarur. Bu esa iqtisodiyot tarmoqlaridagi korxonalarda kapital mablag‘lardan 
samarali foydalanishni, mablag‘larni oqilona sarflashni, xarajatlarni optimallashtirishni ta’minlaydi.

Shuningdek, buxgalteriya hisobi hujjatlarini foydalanuvchilar ehtiyojlariga moslashtirish, kapital qo‘yilmalar 
tahlilini takomillashtirish hamda audit natijalaridan boshqaruv qarorlarini shakllantirishda foydalanish taklif 
etiladi. Yuqoridagilardan kelib chiqib, kapital qo‘yilmalar hisobini takomillashtirish orqali respublikamizda 
buxgalteriya hisobini xalqaro standartlar asosida tashkil etish va rivojlantirish imkoniyatlari kengayadi.

